
Árið 1997,  22.apríl hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;   Friðgerður Baldvinsdóttir, Sigríður Hrönn Elíasdóttir,  Salvar Baldursson, Heiðar Guðbrandsson, Sigurjón Samúelsson, og Ágúst Kr. Björnsson sveitarstjóri.





Oddviti setti fundinn og spurði hvort einhverjar athugasemdir væru við fundarboð.


Heiðar óskaði bókunar þess efnis að hann teldi fundinn ólöglegan vegna þess að fundurinn hafi verið boðaður með of skömmum fyrirvara.











Oddviti flutti tillögu um að fundurinn verði haldinn núna þrátt fyrir ágalla við boðun. Samþykkt með fjórum atkvæðum, Heiðar Guðbrandsson var á móti.





Sveitarstjóri vill bóka að Heiðari var gerð grein fyrir því með þriggja daga fyrirvara að fundur yrði á þessum tíma.


Heiða vill bók að oft hafi honum verið gerð grein fyrir að fundur yrði á tilteknum tíma, en það ekki staðist.  Hann telur sig aðeins hafa vitað að til stæði að hafa fund.





Oddviti vill taka fram í framhaldi af yfirlýsingum að umræða um hvern dagskrárlið verði tveir tímar að hámarki, og að það sé heildartími í umræðu um hvern dagskrárlið.


Oddviti óskar þess að fundarmenn sýni sanngirni þannig að allir hreppsnefndarmenn hafi tök á að tjá sig.

Fundir nefnda.


Fundur Félagsmálanefndar 21.04.1997.


Fundargerðin lögð fram.





Fundur Almannavarnarnefndar 21.04.1997.


Fundargerðin lögð fram.





Afturköllun skipunar S-lista í Almannavarnarnefnd Súðavíkurhrepps, skipun nýs fulltrúa, frestaður dagskrárliður frá 58. fundi hreppsnefndar.


S-listi gerir að að tillögu að afturkölluð verði skipun Frosta Gunnarssonar í almannavarnarnefnd þar sem hann er varaslökkviliðsstjóri. 


Samþykkt með þremur atkvæðum S-lista, tveir fulltrúar F-lista sátu hjá.





S-listi gerir að tillögu að Halldór Már Þórisrsson verði aðalmaður í almannavarnarnefnd sem sérfróður maður um björgunarsveitarmál. 


Samþykkt með þremur atkvæðum S-lista, tveir fulltrúar F-lista sátu hjá.


Sveitarstjóra falið að ganga frá skipunarbréfi og afturköllun á skipun Frosta.





Fundur framkvæmdanefndar félagsheimilis Súðavíkur 4. júlí 1996, svar við óskum hreppsnefndar frá 39. fundi, 30. apríl 1996. 


Fundargerðin lögð fram.   Skv. henni liggur fyrir að framkvæmdanefnd Félagsheimilis Súðavíkur hefur samþykkt að húsið standi áfram á lóðinni Aðalgötu 22, og að það verði lagfært og gert upp þar.


Hreppsnefnd óskar eftir að eignaraðilar fá ársreikninga félagsins.





Vatnsveita Súðavíkur, samningur við Línuhönnun hf., bréf frá Frosta hf.


Sveitarstjóri gerði grein fyrir vinnu Línuhönnunar og drögum að samningi um hönnun sem liggur fyrir.  Einnig lagt fram bréf Frosta hf. dags. 18. apríl 1997.


Hreppsnefnd samþykkir að fá sérfræðinga Orkustofnunar, Jarðborana hf. og Vigdísi Harðardóttur til að leggja mata á hugsanlega staði til borunnar til að unnt sé að meta þá leið sem hugsanlegan annan valkost.  Lögð er áhersa á að hraða þessari vinnu þannig að sveitastjórn geti tekið kvörðun um framhald á uppbyggingu vatnsveitunnar.


Sveitarstjóra falið að svara bréfi Frosta hf., miðað við þessar forsendur.





Samningur um vinnu við aðalskipulag Súðavíkurhrepps.


Hreppsnefnd er sammála um að vinna við aðalskipulag Súðavíkurhrepps fari fram sem fyrst, og sveitastjóra falið að ganga frá samningi við Gylfa Guðjónssona á grundvelli framlagðra gagna.








Jörðin Galtahryggur í Mjóafirði, forkaupsréttur.


Samþykkt að hafna forkaupsrétti á jörðinni með þremur atkvæðum S-lista, tveir fulltrúar F-lista sátu hjá.





Beiðni um notkun lands á og við Langeyri.


Hreppsnefnd er sammála um að samþykkja tillögu sem kemur fram í bréfi byggingarfulltrúans til umhverfis- og byggingarnefndar dags. 4.4.1997.


Rétt er að benda Guðrúnu Birnu á að leifi til meðferðar skotvopna á svæðinu þar að afla hjá lögreglustjóra.


Heilbrigðiseftirlit Vestfjarða, ársreikningur 1996.


Reikningurinn lagður fram. 





Erindi frá Ferðaþjónustunni í Reykjanesi ehf.


Hreppsnefnd er sammála um að ekki er mögulegt að fella niður fasteignargjöld. Sveitarstjórn er jákvæð fyrir því að skoða með hvaða hætti er hægt að haga þjónustu sveitarfélagsins þannig að hún gagnist félaginu sem best.  


Orkubú Vestfjarða, fundarboð á 20. aðalfund O.V.


Hreppsnefnd er sammála um að skipta atkvæðum á fundi Orkubúsins í hlutföllunum 3/5 og 2/5 á milli lista.  Einnig er samþykkt að sveitarstjóri verði fulltrúi á fundinum án atkvæða.


Ársreikningur O.V. fyrir 1996 lagður fram.  Jafnframt lögð fram skýrsla unninn af Rekstri og Ráðgjöf um kosti og galla þess að Orkubú Vestfjarða verði gert að hlutafélagi.





Boð um að kaupa íbúð við Holtagötu 26.


Hreppsnefnd afþakkar kauptilboðið.


Samningur vegna Túngötu 4.


Hreppsnefnd staðfestir samninginn.


Ágallar á íbúðum í Arnarflöt 3-9.


Lagt fram.  Hreppsnefnd er sammála um að láta Rb vinna athugun á gólfunum.


Ósk um breytingar á íbúðum Arnarflöt 3-9.


Sveitarstjóri gerði grein fyrir að beiðni hefur borist um að skipta um gólfefni á eldhúsi í neðri íbúð í Arnarflöt 5.





Hreppsnefnd er mótfallinn því að leyfa breytingar sem breyta herbergjaskipan eða hólfun íbúða.   Hreppsnefnd er jákvæð fyrir breytingu á gólfefnum á andyri, baðherbergi og þvottahúsi svo lengi sem verið er að leggja sambærileg eða betri gólfefni.  Þetta er þó háð samþykki sveitarstjórnar í hverju einstöku tilfelli.  Athygli er vakin á því að ef valin eru dýrari gólfefni fást þau ekki metin sem endurbætur við innlausn eignar.





Varðandi beiðni eiganda við Arnarflöt 5, telur hreppsnefnd sér ekki fært að heimila breytingar á gólfefnum á meðan ekki liggur fyrir hvað veldur meintum ágalla í gólfunum. 





Skýrsla um landeyðingu - Heiðar Guðbrandsson.


Heiðar flutti framsögu um skýrsluna RALA og Landgræðslu ríkisins um jarðvegsrof.  Óskað er eftir að sveitarstjóri útvegi hreppsnefndarmönnum eintak af skýrslunni.  Framsögumaður óskar eftir að sveitarstjórnarmenn kynni sér skýrsluna. 


Bréf Sambands Íslenskra Sveitarfélag dags. 25. mars 1997.


Lagt fram.


Gögn frá Fjórðungssambandi Vestfirðinga.


Lagt fram.  Sveitarstjórn fagnar því að stjórn FV stefni að því að halda næsta stjórnarfund í Súðavíkurhreppi.


Gjöf til Súðavíkurhrepps.


Sveitarstjóri gerði grein fyrir gjöf sem Heiðar Guðbrandsson færði sveitarfélaginu á 50. afmæli sínu 12. apríl sl.   Solhytten í Noregi færði Heiðari gjöfina, en viðstaddir voru tveir fulltrúar fyrirtækisins ásamt umboðsmanni þeirra á Íslandi.   Um er að ræða klæðningu til að klæða utan á gamla bæinn í Eyrardal.  Klæðningin er sérunnin til að vera sem líkust upprunalegri klæðningu hússins.


Hreppsnefnd færir Heiðari bestu þakkir fyrir gjöfina.











Fundargerð upplesin og samþykkt. Fleira ekki gert og fundi slitið kl. 19.30

